	
	Հայաստանի  Հանրապետության կառավարության 2018 թվականի հունիսի 15-ի N 681-Ա և դեկտեմբերի 13-ի N 1462-Ա որոշումներում փոփոխություններ կատարելու մասին  ՀՀ կառավարության որոշման նախագծի հիմնավորում

	1.

	Անհրաժեշտությունը

	
	Նախագծի մշակումը պայմանավորված է ՀՀ կառավարության 2018 թվականի հունիսի 15-ի N 681-Ա և դեկտեմբերի 13-ի N 1462-Ա որոշումներով (այսուհետ՝ Որոշումներ) հաստատված ցանկերում ընդգրկված որոշ նվիրառուների (այսուհետ՝ Նվիրառուներ) հետ նվիրատվության պայմանագրեր կնքելու անհնարինությամբ՝ Որոշումներով սահմանված ժամկետի լրանալու կապակցությամբ: 

	2.

	Ընթացիկ իրավիճակը և  խնդիրները  

	 
	Տարածքային կառավարման և ենթակառուցվածքների նախարարության Պետական գույքի կառավարման կոմիտե (այսուհետ` Կոմիտե) են մուտքագրվել  ՀՀ Արարատի մարզի  Դարբնիկ համայնքի 5-րդ փողոցի 1-ին հասցեի (ներկայիս՝  ՀՀ Արարատի մարզի  Դարբնիկ համայնքի Անդրանիկի փողոցի թիվ 2 հանրակացարանի) բնակիչների դիմումները, որով վերջիններս խնդրել են իրենց ընտանիքների կողմից զբաղեցրած բնակելի տարածքները սեփականաշնորհել իրենց ընտանիքներին:
Կոմիտե մուտքագրված՝ համապատասխան հասցեների բնակիչների դիմումներին ընթացք տալու արդյունքում՝ Որոշումներով թույլատրվել էր Նվիրառուների հետ մինչև 2022 թվականի ապրիլի 30-ը կնքել նվիրատվության պայմանագրեր: Սակայն, Որոշումներով սահմանված ժամկետում որոշ Նվիրառուների հետ (ՀՀ կառավարության 13.12.2018թ-ի թիվ 1462-Ա որոշմամբ հաստատված ցանկի՝ 1,2,3,5 կետերով ընդգրկված Նվիրառուների և ՀՀ կառավարության 15.06.2018թ-ի թիվ 681-Ա որոշմամբ հաստատված ցանկի՝ 13,14,15,16,17,18,19,20,21,22,23,24,25,26,27,28,30,31 կետերով ընդգրկված Նվիրառուների) օրենսդրությամբ սահմանված կարգով և ժամկետում նվիրատվության պայմանագրեր չեն կնքվել՝ վերջիններիս Կոմիտե չներկայանալու պատճառով: Նվիրառուների հետ պարզաբանման արդյունքում վերջիններս հայտնել են, որ նախընտրում են պետական աջակցություն ստանալ պետական բյուջեի միջոցների հաշվին բնակարանի գնման վկայագիր (այսուհետ՝ ԲԳՎ) ստանալու միջոցով: 
Ներկայիս դիմումով Նվիրառուները կրկին խնդրել են իրենց ընտանիքների կողմից զբաղեցրած բնակելի տարածքները սեփականաշնորհել իրենց ընտանիքներին՝ պատճառաբանելով, որ ԲԳՎ-ի միջոցով բնակարան գնելու համար իրենց տրամադվող գումարի չափը չի բավարարում բնակարան գնելու համար, ուստի խնդրել են իրենց ընտանիքների կողմից զբաղեցրած բնակելի տարածքները օրենսդրությամբ սահմանված կարգով սեփականաշնորհել իրենց ընտանիքներին:  
Կոմիտեի տնօրինության տակ գտնվող բնակելի տարածքների մակերեսների մնացորդի գրանցմանը ուղղված՝ ճշգրտման և գրանցման աշխատանքների իրականացման արդյունքում հնարավոր են մակերեսների տարբերություններ, և Որոշումների հավելվածների ցանկերով նշված՝ Կոմիտեի ենթակայության հանրակացարանների համապատասխան սենյակներում բնակվող քաղաքացիների հետ պայմանագիր կնքելիս առաջարկվում է Նախագծում ներառել դրույթ՝ ցանկով նշված մակերեսների տարբերություն առաջանալու դեպքում՝ հիմք ընդունել նշված հասցեի սահմանված կարգով գրանցված համապատասխան վկայականի հատակագծի մակերեսը:
[bookmark: _GoBack]Նախագիծը համաձայնեցվել է պետական շահագրգիռ մարմինների հետ:
Ելնելով վերոգրյալից՝ Նախագծով առաջարկվում է Որոշումներով հաստատված Նվիրառուների հետ օրենսդրությամբ սահմանված կարգով նվիրատվության պայմանգիր կնքելու հնարավորության համար՝ Որոշումների 4-րդ կետերը  համապատասխանաբար շարադրել Նախագծով ներկայացված խմբագրությամբ՝ փոփոխելով նվիրատվության պայմանգիր կնքելու համար նախկինում սահմանված ժամկետը:

	3.

	Տվյալ բնագավառում իրականացվող քաղաքականությունը 

	
	Սոցիալական և կենցաղային խնդիրների լուծումը։

	4.
	Կարգավորման նպատակը և բնույթը 

	
	Բնակելի տարածքների նվիրատվության գործընթացի ապահովում: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Պետական գույքի կառավարման կոմիտեի կողմից: 

	6.
	Ակնկալվող արդյունքը

	
	Բնակչության բնակարանային խնդիրների լուծումը: 

	
7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: 

	
	Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին թիվ 1902-Լ որոշման 97-րդ կետի պահանջներից՝ բնակչության սոցիալ-տնտեսական խնդիրների լուծում, այդ նպատակով պետական սեփականություն համարվող հանրակացարանային տարածքների նվիրատվության և սեփականաշնորհման գործընթացի ավարտում։



